
Монгол Улсын Их Хурлын 2020 оны намрын ээлжит чуулганы 
Инновац, цахим бодлогын байнгын хорооны 10 дугаар сарын 28-ны өдөр

 /Лхагва гараг/-ийн хуралдааны товч тэмдэглэл 

Инновац, цахим бодлогын байнгын хорооны дарга Н.Учрал ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 13 гишүүнээс 9 гишүүн ирж, 69.2  хувийн ирцтэйгээр хуралдаан 10 цаг 15  минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Э.Бат-Амгалан, Д.Батлут;

Тасалсан: С.Ганбаатар.

Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Боловсрол, шинжлэх ухааны дэд сайд Г.Ганбаяр, мөн яамны Инновацийн хэлтсийн дарга Д.Одгэрэл, Сангийн яамны Төрийн нарийн бичгийн дарга С.Наранцогт, Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын дарга Г.Түвдэндорж, Хөгжлийн санхүүжилтийн газрын дарга И.Батхүү, мөн газрын ахлах мэргэжилтэн Н.Сансармаа, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, мөн хэлтсийн мэргэжилтэн Н.Уранцэцэг, Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн Г.Гантулга, Өрийн удирдлагын хэлтсийн дарга Б.Сүх-Очир, Макро эдийн засгийн бодлогын хэлтсийн шинжээч Ж.Ганбаяр, Төсвийн нэгтгэлийн хэлтсийн ахлах мэргэжилтэн Э.Батмөнх, Төрийн албаны зөвлөлийн дарга Б.Баатарзориг, Төрийн албаны зөвлөлийн Ажлын албаны дарга Л.Санжрагчаа, Барилга, хот байгуулалтын яамны Төрийн нарийн бичгийн дарга С.Магнайсүрэн, мөн яамны Санхүү, хөрөнгө оруулалтын газрын дарга Э.Ганхүү, Монгол Улсын Ерөнхий аудиторын орлогч бөгөөд Тэргүүлэх аудитор С.Бүрэнбат, О.Тэнгис, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг, Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, Нийцлийн аудитын газрын захирал бөгөөд Тэргүүлэх аудитор С.Энхбаатар, Санхүүгийн аудитын газрын аудитын менежер Г.Гүнжидмаа, Гүйцэтгэлийн аудитын газрын аудитын менежер Б.Саруул, мөн газрын ахлах аудитор Б.Батдэлгэр, Сонгуулийн ерөнхий хорооны дарга П.Дэлгэрнаран, мөн хорооны Ажлын албаны дарга Д.Баяндүүрэн, Мэдээллийн технологийн төвийн даргын албан үүргийг түр орлон гүйцэтгэгч Х.Баясгалан, инженер П.Алтанчимэг, Бүх нийтийн үйлчилгээний үүргийн сангийн дарга Ч.Цогтгэрэл, Шинжлэх ухаан, технологийн сангийн захирал М.Тунгалаг, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого, зохицуулалтын газрын дарга Б.Билэгдэмбэрэл, даргын зөвлөх С.Тэнгис, Захиргаа, удирдлагын газрын мэргэжилтэн Д.Жавхлан нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо нар байлцав. 

Төсвийн төслийн талаарх танилцуулгыг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Ц.Сэргэлэн, Ж.Чинбүрэн, Г.Дамдинням, Т.Доржханд, Г.Амартүвшин, Б.Саранчимэг, Ц.Мөнхцэцэг, Х.Ганхуяг нарын тавьсан асуултад Сангийн сайд Ч.Хүрэлбаатар, Боловсрол, шинжлэх ухааны дэд сайд Г.Ганбаяр, Харилцаа холбоо, мэдээллийн технологийн газрын дарга Б.Болор-Эрдэнэ, Монгол Улсын Ерөнхий аудиторын орлогч бөгөөд Тэргүүлэх аудитор О.Тэнгис, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар хариулж, тайлбар хийв. 

Н.Учрал: Улсын Их Хурлын гишүүн Х.Ганхуягийн гаргасан, Харилцаа холбоо, мэдээллийн технологийн газрын бүтцийн өөрчлөлт, орон тоог нэмэгдүүлэхтэй холбоотой урсгал зардлыг 1 тэрбум 105.6 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Х.Ганхуяг үг хэлэв.

Зөвшөөрсөн:
  
  9

Татгалзсан: 

  1

Бүгд: 


10

90.0 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.   
 
Уг асуудлыг 11 цаг 57 минутад хэлэлцэж дуусав.
Хоёр.Ажлын хэсэг байгуулах тухай /Эрүүл мэндийн салбар дахь цахим шилжилттэй холбоотой хэрэгжсэн төсөл, хөтөлбөрийн хэрэгжилттэй танилцах, цаашид авах арга хэмжээний талаар санал, дүгнэлт гаргах үүрэг бүхий/ 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн Инновац, цахим бодлогын байнгын хороо хариуцсан ахлах зөвлөх П.Батбаатар, референт Б.Золбоо нар байлцав. 

Инновац, цахим бодлогын байнгын хорооны дарга Н.Учрал Улсын Их Хурлын тухай хуулийн 23.2.3, 23.2.14 дэх заалт, 39 дүгээр зүйлийн 39.14 дэх хэсгийг үндэслэн Эрүүл мэндийн салбар дахь цахим шилжилттэй холбоотой хэрэгжсэн төсөл, хөтөлбөрийн хэрэгжилттэй танилцах, цаашид авах арга хэмжээний талаар санал, дүгнэлт гаргах үүрэг бүхий ажлын хэсгийн ахлагчаар Улсын Их Хурлын гишүүн Ж.Чинбүрэн, ажлын хэсгийн гишүүдэд Улсын Их Хурлын гишүүн Г.Амартүвшин, Д.Батлут, Х.Ганхуяг, Г.Дамдинням, Т.Доржханд, Б.Саранчимэг гэсэн бүрэлдэхүүнтэйгээр “Ажлын хэсэг байгуулах тухай” Байнгын хорооны тогтоолын төслийг танилцуулав.

Н.Учрал: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:
  
  8

Татгалзсан: 

  2

Бүгд: 


10

80.0 хувийн саналаар тогтоол батлагдлаа. 

Хуралдаан 1 цаг 03 минут үргэлжилж 13 гишүүнээс 10 гишүүн ирж, 76.9 хувийн ирцтэйгээр 11 цаг 18 минутад өндөрлөв.

Тэмдэглэлтэй танилцсан:

ИННОВАЦ, ЦАХИМ БОДЛОГЫН

БАЙНГЫН ХОРООНЫ ДАРГА



Н.УЧРАЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ



Ц.АЛТАН-ОД

МОНГОЛ УЛСЫН ИХ ХУРЛЫН 
2020 ОНЫ НАМРЫН ЭЭЛЖИТ ЧУУЛГАНЫ
ИННОВАЦ, ЦАХИМ БОДЛОГЫН БАЙНГЫН ХОРООНЫ 
2020 ОНЫ 10 ДУГААР САРЫН 28-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Н.Учрал: Байнгын хорооны эрхэм гишүүдийн энэ өдрийн амар амгаланг айлтгая. 
 
Байнгын хорооны ирц 69.2 бүрдсэн тул Байнгын хорооны 2020 оны 10 дугаар сарын 28-ны өдрийн хуралдаан нээснийг мэдэгдье. 
 
Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь танилцуулдаг ийм дэгтэй болсон. 
 
Тэгээд хуралдаанд хүрэлцэн ирсэн гишүүдийг танилцуулъя. 
 
29 дүгээр тойрог Г.Амартүвшин гишүүн, 
12 дугаар тойрог Н.Ганибал гишүүн,
26 дугаар тойрог Х.Ганхуяг гишүүн,
19 дүгээр тойрог Г.Дамдинням гишүүн
24 дүгээр тойрог Ц.Мөнхцэцэг гишүүн,
22 дугаар тойрог Б.Саранчимэг гишүүн,
7 дугаар тойрогт Ц.Сэргэлэн гишүүн,
23 дугаар тойрогт Ж.Чинбүрэн гишүүн нар ирсэн байна. 
 
Э.Бат-Амгалан гишүүн, Д.Батлут гишүүн нар дотоод томилолттой байна. 
 
Хуралдааны ирцийг Та бүхэнд танилцууллаа. Ирцийг танилцуулж дууслаа. 
 
Өнөөдрийн Байнгын хорооны хуралдаанаар хэлэлцэх асуудлыг танилцуулъя. Нэгдүгээр асуудал. Монгол улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд. Засгийн газар 2020 оны 9 дүгээр сарын 30-ны өдөр өргөн мэдүүлсэн. Хоёр дахь хэлэлцүүлэг. 
 
Энэхүү хэлэлцүүлгээс гарсан санал, дүгнэлтийг Төсвийн байнгын хороонд хүргүүлнэ. 
 
Хоёрдугаар асуудал. Ажлын хэсэг байгуулах тухай. Эрүүл мэндийн салбар дахь цахим шилжилттэй холбоотой хэрэгжсэн төсөл, хөтөлбөрийн хэрэгжилттэй танилцах, цаашид авах арга хэмжээний талаар санал, дүгнэлт гаргах үүрэг бүхий ажлын хэсгийг байгуулна. 
 
Хэлэлцэх асуудал дээр саналтай гишүүд байна уу? Хэлэлцэх асуудлаар саналтай гишүүд байхгүй байна. 
 
Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 
Хэлэлцэх асуудлынхаа дарааллын дагуу Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулъя. 
 
Монгол Улсын 2021 оны төсвийн төслийн талаарх танилцуулгыг Монгол Улсын Засгийн газрын гишүүн, Сангийн сайд Ч.Хүрэлбаатар танилцуулна. 
 
Ч.Хүрэлбаатар сайдын микрофоныг. 
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,
 
Монгол Улсын Засгийн газраас коронавируст халдварт цар тахлаас урьдчилан сэргийлэх багц арга хэмжээний үр дүнд нэмэгдсэн төсвийн алдагдлыг бууруулах, төсвийн орлогын бааз суурийг нэмэгдүүлэх, цахим, ил тод, үр ашигтай төсвийн бодлого хэрэгжүүлэх, өрийг оновчтой удирдах, эдийн засгийн өсөлтийг дэмжихэд чиглэсэн бодлогын арга хэмжээг ирэх оны төсвийн төсөлд тусгаад байна. 
 
Ирэх 2021 онд иргэдэд үзүүлэх төрийн үйлчилгээ, бүх төрлийн тусгай зөвшөөрөл олгох процесс, нийгмийн халамж, төрийн албаны хүний нөөц, цалин хөлсний удирдлагыг цахимжуулах арга хэмжээг хэрэгжүүлэхээр төлөвлөж байна. 
 
Үүнтэй холбогдуулан төрийн цахим шилжилтийн эко системийн дэд бүтэц, суурь системүүдийг бий болгохтой холбогдуулан мэдээлэл, технологи, үйлчилгээнд шаардагдах зардлыг тусгаад байна. Түүнчлэн инновацыг хөгжүүлж, шинэ мэдлэгийг эдийн засгийн эргэлтэд оруулах бүтээгдэхүүн, үйлчилгээ болгон хэрэглээнд нэвтрүүлэхэд зориулж төсөвт хөрөнгө мөнгө тусгасан. 
 
Улсын төсвийн хөрөнгө оруулалтаар 2021 онд сумдад төрийн цахим үйлчилгээг нэвтрүүлэх зорилгоор нийт 23 тэрбум төгрөгийн өртөгтэй “Хур” системийг нэвтрүүлэх, “Дижитал Эрдэнэт”, хөдөөгийн алслагдсан багуудыг холбоожуулах, зарим сумдын шилэн кабелд холбох зэрэг нийт 13.4 тэрбум төгрөгийн төсөвт өртөгтэй 6 төсөл, арга хэмжээг хэрэгжүүлэхээр тус тус төсөвлөөд байна. 
 
Байнгын хорооны дарга, Улсын Их Хурлын эрхэм гишүүд ээ, 
 
Монгол Улсын Засгийн газрын өргөн мэдүүлсэн Монгол Улсын 2021 оны төсвийн тухай хуулийн төсөл, Нийгмийн даатгалын сангийн2021 оны хуулийн төсөл, Эрүүл мэндийн даатгалын сангийн 2021 оны хуулийн төслүүдийн хоёр дахь хэлэлцүүлгийг хийж өгөхийг хүсье. Баярлалаа. 
 
Н.Учрал: Ч.Хүрэлбаатар сайдад баярлалаа. 
 
Монгол Улсын 2021 оны төсвийн төслийн талаарх аудитын дүгнэлтийг Монгол Улсын Ерөнхий аудитор С.Бүрэнбат танилцуулна. 2 дугаар микрофоныг өгье. 
 
С.Бүрэнбат: Ерөнхий аудитын орлогч С.Бүрэнбат.
 
Улсын Их Хурлын Байнгын хорооны дарга, эрхэм гишүүд ээ, 
 
Засгийн газраас Улсын Их Хуралд өргөн мэдүүлсэн Монгол Улсын 2021 оны нэгдсэн төсвийн төсөлд Төрийн аудитын тухай хуулийн 6 дугаар зүйлийн 6.3.2-т заасны дагуу аудит хийж, дүгнэлт гаргалаа. 
 
Мэдээллийн технологи, цахим шилжилттэй холбоотой зардалд 2021 оны нэгдсэн төсөвт 30.1 тэрбум төгрөгийн зардал төлөвлөсөн нь 2020 оны тодотгосон төсвөөс 50.3 хувь буюу 10.1 тэрбум төгрөгөөр нэмэгдүүлсэн байна. 
 
Үндэсний дата төв нь төрөөс хэрэгжүүлж буй цахим системүүдийн төсөл, хөтөлбөрийг дэмжин тус системүүдийн дэд бүтцийг хариуцан ажиллахаас гадна “DAN[Decentralized Authentication Network]”, “Хур”, Тоон гарын үсэг, Үндэсний цахим шуудан зэрэг суурь системүүдийг хөгжүүлж, төр болон хувийн хэвшлийн үйлчилгээнд нэвтрүүлэн ажиллаж байна. 
 
Иймд систем, тоног төхөөрөмжийн license support-ийг сунгах, хамгаалалтын системийг сайжруулах зайлшгүй шаардлагатай гэж үзэж 2 тэрбум 887.0 сая төгрөг төсөвлөжээ. 
 
Тагнуулын ерөнхий газар, Глобал форум болон FIPS[Federal Information Processing Standards]-ээс тавьсан олон улсын ISO27000 стандартын дагуу мэдээллийн аюулгүй байдал, нууцлалыг хангасан орчин бүрдүүлэх шаардлагатай системийн зардалд 1 тэрбум 680.2 сая төгрөг төсөвлөсөн байна. 
 
Мөн эрүүл мэндийн салбарын шинэчлэлийн хүрээнд нэг худалдан авагчийн тогтолцоонд шилжүүлж, цахимаар гүйцэтгэлийг хянаж, санхүүжилтийг олгохтой холбогдуулан up date цахим системийг нэвтрүүлэхэд 6 тэрбум 852.0 сая төгрөг төсөвлөжээ. 
 
Нэгдсэн төсвийн төсөлд дараах дүгнэлтийг өгч байна. 
 
Монгол Улсын 2021 оны төсвийн тухай хуулийн төслийг боловсруулахдаа Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд заасан нийгмийн халамжийн болон хөрөнгө оруулалтын зардлын дүнг өөрчилсөн боловч орлого, зарлагын алдагдал, Засгийн газрын өрийн хэмжээг нэмэгдүүлэхгүйгээр тооцсон байна. 
 
Цаашид төсвийн төслийг боловсруулахдаа дунд хугацааны төсвийн хүрээний мэдэгдэлд бүрэн нийцүүлж байх нь зүйтэй байна. 
 
Төрийн байгууллагуудын бараа, ажил, үйлчилгээний худалдан авалтыг татварын цахим системийн төлбөрийн баримтын системд бүрэн холбож цахимжуулан татварын ор орлогыг нэмэгдүүлэх боломж байна. Төсвийн байгууллагын сургалт, хурал, зөвлөгөөн, гадаад, дотоод албан томилолтыг цахимаар зохион байгуулан төрөөс иргэд, аж ахуйн нэгжүүдэд үзүүлдэг бүх төрлийн үйлчилгээ, тусгай зөвшөөрөл олголт, халамж, жигд цахим системийг бий болгон зардлыг бууруулах бүрэн боломж байна. 
 
Дэлхий нийтийг хамарсан цар тахлын, эрсдэл бүхий нөхцөлд хэрэгжих 2021 оны төсвийн төсөлд хөрөнгө оруулалтын төсөл, арга хэмжээг ач холбогдол, зориулалт, хэрэгцээ, шаардлагаар нь эрэмбэлэн санхүүжүүлэх асуудлыг журамлан зохицуулах нь зүйтэй байна. 
 
Улсын Их Хурлын 2021 оны төсвийн төслийг Монгол Улсын урт хугацааны хөгжлийн бодлого, таван жилийн үндсэн чиглэл, Засгийн газрын үйл ажиллагааны хөтөлбөрийг хэрэгжүүлэхэд чиглүүлж төрийн аудитын байгууллагаас өгсөн дүгнэлтийг анхааралдаа авч хэлэлцэхийг Улсын Их Хурлын эрхэм гишүүд Та бүхнээс хүсье. 
 
Баярлалаа. 
 
Н.Учрал: С.Бүрэнбат даргад баярлалаа. 
 
Төсвийн төсөлтэй холбогдуулж асуух асуулттай гишүүдийн нэрийг авъя. Асуулттай гишүүд байна уу? Б.Саранчимэг гишүүнээр тасаллаа. 
 
Ирц дээр Т.Доржханд гишүүн ирсэн байна. Ажлын хэсгийн гишүүдийг Байнгын хорооны гишүүдэд танилцуулъя. 
 
Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Хөрөнгө оруулалтын газрын дарга Г.Түвдэндорж, Хөгжлийн санхүүжилтийн хэлтсийн дарга И.Батхүү, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир ирсэн байна. 
 
Төрийн албаны зөвлөлийн дарга Б.Баатарзориг, Төрийн албаны зөвлөлийн ажлын албаны дарга Л.Санжрагчаа, Ерөнхий аудиторын орлогч С.Бүрэнбат, Санхүүгийн аудитын газрын захирал бөгөөд Тэргүүлэх аудитор Ц.Наранчимэг, Гүйцэтгэх аудитын газрын захирал бөгөөд Тэргүүлэх аудитор С.Оюунгэрэл, Нийцлийн аудитын газрын захирал бөгөөд Тэргүүлэх аудитор С.Энхбаатар, Гүйцэтгэлийн аудитын газрын аудитын менежер Б.Саруул,
 
Сонгуулийн ерөнхий хорооны дарга П.Дэлгэрнаран, Сонгуулийн ерөнхий хорооны Ажлын албаны дарга Д.Баяндүүрэн, Сонгуулийн ерөнхий хорооны Мэдээллийн технологийн төвийн даргын үүргийг түр орлон гүйцэтгэгч Х.Баясгалан, Бүх нийтийн үйлчилгээний үүргийн сангийн дарга Ч.Цогтгэрэл, Боловсролын яамны Инновацийн хэлтсийн дарга Д.Одгэрэл, Шинжлэх ухаан, технологийн сангийн захирал М.Тунгалаг, Харилцаа холбоо, мэдээллийн технологийн газрын дарга Б.Болор-Эрдэнэ, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Мэдээллийн технологийн бодлого, зохицуулалтын газрын дарга Б.Билэгдэмбэрэл гэсэн ажлын хэсэг хүрэлцэн ирсэн байна. 
 
Тэгэхээр ажлын хэсгээс асуулттай гишүүд нэрсийн дарааллын дагуу асуултаа асууна. Ц.Сэргэлэн гишүүн. 
 
Ц.Сэргэлэн: Баярлалаа. Би Ч.Хүрэлбаатар сайдаас асуулт асуух гэсэн юм. 
 
Энэ тойрогтой холбоотой зовлон л доо. 2019, 2020 оны улсын төсвийн хөрөнгө оруулалтаар хөрөнгө нь тавигдаад, ажил нь хийгдээд улсын комисс нь хүлээж аваад ажил нь дуусаад ашиглалтад орж байгаа хэдэн цөөхөн тооны хүүхдийн цэцэрлэг, соёлын төв байгаа юм. 
 
Ихэвчлэн энэ нь ердөө багахан хэмжээний хэдхэн төгрөгийн зохицуулалт хийчихвэл гадна инженерийн шугам сүлжээнийхээ ажлыг дуусгаад тэгээд 2021 онд ашиглалтад орчих ийм л боломжтой. Эхэлчихсэн ажил, барилга нь дуусчихсан ажил. Гэтэл энэ 2021 оны төсөв дээр салбарын яам нь дэмжээд гадна шугам сүлжээний дулаан, цэвэр бохир усны инженерийн шугам сүлжээний хөрөнгийг нь оруулсан боловч тавигдалгүй ороод ирсэн юм. 
 
Тэгэхдээ үүнийг ямар нэгэн байдлаар мөнгө нэмэхгүй, зардал нэмэгдэхгүй. Тэгээд дотор нь зохицуулалт хийх замаар хэдэн төгрөгийг нааш цааш нь болгож тавиад ажлын хэсэг дээр шийдчих ийм боломж харагдаад байгаа юм. Би чуулган дээр үүнийг маш тодорхой ярьсан. 
 
Тийм учраас Ч.Хүрэлбаатар сайдаас үүнийг би хэрхэн зохицуулалт хийх талаар томьёоллоо албан ёсоор ажлын хэсэгт хүргүүлчихье. 
 
Тэгээд үүнийг нь зохицуулалт хийгээд, ямар нэгэн хөрөнгө нэмэгдэхгүй учраас үүнийг нь шийдээд өгөх ийм боломж байгаа юу гэж асуух гэсэн юм. Баярлалаа. 
 
Н.Учрал: Ч.Хүрэлбаатар сайд. 
 
Ч.Хүрэлбаатар: Ц.Сэргэлэн гишүүний хэлсэн энэ зүйл бол бид судалж үзсэн. Болох юм билээ. 
 
Н.Учрал: Ж.Чинбүрэн гишүүн. 
 
Ж.Чинбүрэн: Өглөөний мэнд. 
 
Тэгэхлээр би өчигдөр Нийгмийн байнгын хороон дээр бас асуусан асуултынхаа хариуг одоо бас нэмж асуух гээд. Ч.Хүрэлбаатар сайдаас. 
 
Өнгөрсөн нөгөө ээлжит бус чуулганаар бид хорт хавдрын эргэн дуудах тогтолцоо, тэр аппликэйшн иргэн бүрийн гар утсан дээр та үзүүлэх эрхтэй, хаана үзүүлэх вэ. Үзүүлсний дараа шинжилгээний хариугаа авдаг энэ аппликэйшнээ хийх үндсэн суурь платформууд нь энэ 2020 ондоо овоо хийгдчихсэн. Тэгээд 2021 оны төсөвтөө энэ асуудлыг суулгаж өгье гэж байсан. Тэгэхлээр энэ суусан уу? 
 
Мөн энд одоо Эрүүл мэндийн яамны Төрийн нарийн бичгийн дарга байгаа юм байна. Эрүүл мэндийн яам үүнийгээ бас хаана суулгаж оруулсан бэ? Би ерөөсөө олж харж чадахгүй байгаад байгаа байхгүй юу. Тэгээд үүндээ хариулт авмаар байна. 
 
Хоёр дахь асуулт. Бид өнгөрсөн долоо хоногт Нийгмийн байнгын хороо санаачлаад анхан шатны эрүүл мэндийн тусламж үйлчилгээг тэгш хүртээмжтэй болгох ийм хэлэлцүүлэг хийхэд өрхийн эрүүл мэндийн төвүүдээс тавьж байгаа нэг томоохон хүсэлт бол ерөөсөө энэ ажлын байран дээрх хэрэглээний компьютерын асуудал яригдаад байгаа юм. Компьютерыг шинэчлэх, интернэт, шилэн кабель энэ тэр бол гайгүй орчихсон байдаг. Компьютерууд нь өөрсдөө хуучирчихсан. Шинэчлэх хэрэгтэй байгаад байдаг. 
 
Тэгэхлээр энэ нөгөө сүр дуулиантай баахан 800 хятад орж ирээд компьютер энэ тэрийг нь хурааж авсан гэсэн. Энэ хурааж авсан компьютеруудаа эрүүл мэндийн салбарт хэрэглүүлэх боломж байдаг юм уу? Энд хариулт өгөх тийм боломжтой ажил хариуцаж байгаа хүн байгаа бол уу? Энд хариулт өгөх боломж бий юу гэсэн ийм хоёр асуулт асууя. 
 
Н.Учрал: Хэн хариулах вэ? Ч.Хүрэлбаатар сайд.
 
Ч.Хүрэлбаатар: Ж.Чинбүрэн гишүүний хэлсэн саяын тэр оношилгоондоо ороо ч гэдэг ч юм уу, сануулдаг ч юм уу одоо эргээд нөгөө оношилгоогоо авчихдаг энэ аппликэйшнийг бол энэ Эрүүл мэндийн даатгалын газрын төсөв дотроос бүрэн хийчих ийм боломжтой. Суусан гэж бид ойлгоод явж байгаа гэдгийг хэлье. 
 
Дараа нь 800 хэсэг хүмүүс орж ирээд тэнд бас нэг баахан компьютертой, машинтай ийм хүмүүсээс. Тэр түүний хураагдсан хөрөнгийг юунд зориулж ашиглах вэ гэдэг талаас Тагнуулын ерөнхий газартай бид ярилцаад тэгээд тодорхой шийдэл гаргахыг бодно. Тэнд хурааж авсан юм нь зүгээр байгаад байх нь агуулга муутай болов уу л гэж бодож байна. 
 
Н.Учрал: Ж.Чинбүрэн гишүүн тодруулна. 
 
Ж.Чинбүрэн: Тэгвэл Эрүүл мэндийн даатгалын нөгөө 160 тэрбум төгрөгийн хөрөнгө юун дээр бол тэр орж байгаа юм байна гэж ойлголоо. 
 
Хоёр дахь юу бол. Тэр компьютер дээр бүр онцгой эрүүл мэндийн салбарт өгөх талаас нь бас та дэмжиж хэлж ярьж, би ч гэсэн бас бичиг цаашаа явуулж үүнийг дэмжүүлэх талаас нь ажиллая. Баярлалаа. 
 
Н.Учрал: Баярлалаа. Т.Доржханд гишүүн. 
 
Т.Доржханд: Баярлалаа. Нэг л асуулт асууя. Энэ технологи, инновацыг дэмжих чиглэлээр нэг төсөв байдаг юм шиг байна лээ. Тэгээд тэр төсөв нь болохоороо шинжлэх ухааны чиглэлийн суурь судалгаануудыг санхүүжүүлдэг болохоос биш яг нөгөө технологи, инновацтай чиглэсэн ийм санхүүжилт байдаггүй гэж. 
 
Тэгэхээр энэ жилээс энэ 2021 оноос яг энэ суурь судалгаа, нөгөө нэг стандарт дахь норм нормативынхаа дагуу нөгөө нэг судалгааны байгууллагууд руу явахаар төсөвлөгдөж байна уу? 
 
Аль эсвэл яг бодит нөгөө эдийн засаг руугаа орох технологи, инновац, гарааны бизнесүүдийг дэмжихэд зориулагдахаар Та нар тусгаж байгаа юу? Дээр нэг тайлбар өгөөч ээ. Баярлалаа. 
 
Н.Учрал: Боловсролын яамнаас хариулах уу? Тэгээд ер нь одоо технологи, инновацын чиглэлд ямар хөрөнгө оруулалт орсон бэ? гэдэг чиглэлээр тодорхой асуулт асууж байна шүү дээ. Боловсролын яаман дээр одоо инновацын нэгж байгаа. 
 
Боловсрол, шинжлэх ухааны дэд сайд Г.Ганбаяр 4 дүгээр микрофон. 
 
Г.Ганбаяр: Т.Доржханд гишүүний асуултад яриулъя. 
 
Таны хэлж байгаа ийм зардлууд энэ 2021 оны төсөвт байгаа. Манай яам бас инноваци, технологийн бодлогын газартай болоод нэлээн өргөжүүлсэн. Ирэх жил энэ төрөл дээр 2 тэрбум төгрөг. Үйл ажиллагаа, эрдэм шинжилгээ, судалгааны ажил дээр мөн 12 орчим тэрбум төгрөгийн зардлыг суулгасан. 
 
Тэгэхээр таны хэлж байгаа үйл ажиллагаа болоод судалгааны чиглэл дээр төсөв ирэх оны төсөв дээр суусан гэж та ойлгож болно. 
 
Н.Учрал: Т.Доржханд гишүүн тодруулна. 
 
Т.Доржханд: Тэр 10 орчим тэрбум төгрөгийг чинь л асуугаад байна л даа. 
 
Тэгэхлээр жил болгон судалгаа, ерөнхий судалгаа хийдэг байгууллагууд руу ингээд мөнгө ингээд шахаад байдаг. Гэтэл нөгөө инновацын бүтээгдэхүүн рүү нь яг чиглэсэн судалгаа хийгдэж байна уу? 
 
Яг одоо энэ мөнгө чинь яг энэ байдлаараа өмнөх жишгээрээ ингээд л нэг хэдэн хүмүүсийн цалин болоод яваад байх юм уу? Аль эсэх юм бол илүү одоо нөгөө бодит эдийн засгийг дэмжсэн, яг "старт ап" чиглэсэн ийм нөгөө пандан байдлаар ашиглагдах юм уу? Энэ дээр танайх бодлогоо одоо танай яам барьж байгаа байлгүй дээ. 
 
Тэгэхлээр 2021 оноос, ер нь цаашдаа яг ямар бодлого барих юм бэ? Яг одоо энэ гарааны бизнесүүд технологи, инновацыг дэмжихийн тулд, тэр эко орчныг нь бий болгохын тулд бодлого байна уу? Ер нь. Эсвэл нөгөө нэг академийн хэдэн судлаачдыгаа л ингээд санхүүжүүлдэг, цалинг нь олгодог байдлаараа уламжлалт хэлбэрээр яваад байх юм уу?
 
Н.Унчрал: Т.Доржханд гишүүн их тодорхой асуулт асууж байна шүү дээ. Шинжлэх ухааны суурь судалгаандаа л зардал мөнгө тавиад байдаг. Тэгээд түүнийг эдийн засгийн эргэлтэд оруулах тэр инновацыг дэмжих, технологийн агууламж шингэсэн бүтээгдэхүүнийг үйлдвэрлэхэд ямар дэмжлэг төрөөс үзүүлэх юм бэ? 4 дүгээр микрофон. Г.Ганбаяр сайд.
 
Г.Ганбаяр: Өмнө нь бол яг энэ Т.Доржханд гишүүний асууж байгаа асуулт дээр яг ийм байдлаар явдаг байсан. Шинжлэх ухааны хүрээлэнгүүд, академийн энэ урсгал зардал руу. 
 
Өнгөрсөн долоо хоногт манай сайдын зөвлөл дээр энэ асуудал яригдаад, цаашдаа энэ мөнгийг яг саяын хэлж байгаа инновац, технологио дэмжсэн, илүү эдийн засагжуулсан энэ чиглэл рүүгээ энэ хөрөнгө оруулалт, санхүүжилтийг нь чиглүүлж байя. 
 
Үйл ажиллагааны зардал дээр ингэж энэ төсөвлөсөн мөнгийг бол ингэж үрэлгэн зардгаа больё гэдэг ийм чиглэл дээр бодлого нь гараад явж байгаа юм. Тэгэхээр цаашдаа 2021 оноос эхлээд энэ төсөв дээр суусан мөнгөнүүд бол эдийн засагжуулах чиглэл рүү илүү явна. Илүү тэр "старт ап" гарааны бизнесийг дэмжсэн чиглэл рүү нь илүү явахаар ингээд зохицуулалтыг нь хийгээд ингээд явж байгаа. 
 
Н.Учрал: Ч.Хүрэлбаатар сайд. 
 
Ч.Хүрэлбаатар: Ж.Чинбүрэн гишүүний түрүүн тодруулахдаа хэлсэн зүйлтэй холбоотойгоор би хэлчихье.
 
Тэр цахимжуулалтын мөнгө бол нөгөө 160 тэрбумаас нь биш Эрүүл мэндийн даатгалын ерөнхий газар дээр цахимжуулалт гээд 7 тэрбум төгрөг тавьчихсан байгаа. Тэндээсээ гараад явчихна гэж ойлгож байгаа. 
 
Т.Доржханд гишүүний хэлснийг би ингэж ойлгож байгаа шүү дээ. 12 тэрбум төгрөг тавигдсан. Тэгээд ер нь цаашдаа  шинжлэх ухаан, инновацыг би гол нь их дээд сургууль руугаа чиглэж яваасай, нийлж яваасай гэсэн бодолтой байгаа. 
 
Тэгээд төсөв хийж байхад 5-ыг нь их дээд сургуулиудад, 7-г нь хүрээлэнгүүдэд өгнө гэж ингэж ярьж байсан санагдаж байгаа юм. 
 
Тэр бодлого төсөв хийж байх тохиролцсон тэр зарчим хээрээ байгаа болов уу гэж бодож байгаа. 
 
Ер нь их дээд сургуулиудаа бид чиглүүлэхгүй бол боловсролын тогтолцоо маань өөрөө…/минут дуусав/
 
Н.Учрал: Г.Амартүвшин гишүүн. 
 
Г.Амартүвшин: Хэдэн асуулт байна. 
 
Сая аудитын дүгнэлтийг сонсож байхад цахим шилжилт, инновацтай холбоотой 30 тэрбумын төсөв суусан гэж байна. Энэ одоо ямар тоо вэ? Энэний задаргаа танилцуулж өгөөч. 
 
Хоёрдугаарт, энэ үндэсний дата төв гэж нэг газар байгаа шүү дээ. Тэр чинь миний ойлгож байгаагаар энэ e-mongolia-гийн гол зүрх, тархи нь болчхоод байдаг. Тэгээд хальт танилцахад тоног төхөөрөмж нь нэлээн хуучирсан. 
 
Тэгэхлээр энэ дээр ямар нэгэн төсөв суусан юм уу? Үүний технологийн шинэчлэлтийг нь яаж хийх гэж байна аа? Одоо e-mongolia гээд л бид чинь хөөрч давхиад байдаг. Гэтэл цаана нь нөгөө тоног төхөөрөмж, компьютер, сервер нь ер нь нэлээн хуучирсан байдалтай байгаад байдаг. Энэ ачааллаа дийлэх юм уу? Ирээдүйд. 
 
Гуравдугаарт, энэ төсвийн задаргааг, зардлын задаргаа харж байхад маш их хэмжээгээр тоног төхөөрөмж ингэж орсон байх юм. Энэ яам, агентлаг болгон нь өөрсдөө тоног төхөөрөмжийн худалдан авалт хийдэг хэвээрээ юу? 
 
Би нөгөө төсвийн тодотгол ярьж байх үед бас үүнийг асууж байсан. Нэгдсэн байдлаар энэ хөрөнгө оруулалт, худалдан авалт зохион байгуулж болдоггүй юм уу? Үүнийг одоо өөрчлөгдөж байгаа ямар нэгэн чиг хандлага байна уу? Энэ дээр нэг хариулт авах гэсэн юм. 
 
Н.Учрал: Хэн хариулах вэ? 
 
Г.Амартүвшин: Байж байгаарай. Бас нэг юм мартчихаж. 
 
Энэ гарааны бизнесийнхэнтэй уулзахад одоо төрөөс дэмжлэг хэрэгтэй байна гээд л бүгд л тэгж ярих юм. Тэгээд төрөөс одоо яаж гарааны бизнесийг дэмжих гээд байгаа юм. Ер нь дэмжих боломж байгаа юм уу? Мөнгөөр дэмжих юм уу, худалдан авалтаар дэмжих юм уу, бодлогоор дэмжих юм уу? Энэ дээр нэг бас нэг хариулчих хүн байна уу, үгүй юу. 
 
Н.Учрал: Ер нь энэ харилцаа холбоо, мэдээлэл технологийн төрийн захиргааны байгууллагын зүгээс ирүүлсэн саналууд энэ Засгийн газрын хуулийн төсөл дээр суусан уу, үгүй юу? Ер нь төсөв мөнгөний хувьд ямар байгаа юм? Энэ e-mongolia-гаа хэрэгжүүлэхийн тулд цалин хөлс, урамшуулал, за тэгээд одоо тоног төхөөрөмжийн зардал, ер нь дэд бүтцийн шинэчлэл хийгдэх тийм нөхцөл бололцоо байгаа юу? 
 
Цаашаа ер нь ачааллаа дийлж явах уу, үгүй юу гэдэг талаар бас тодорхой мэдээлэл өгмөөр байгаа юм. Хэн хариулах вэ? Харилцаа холбоо, мэдээллийн технологийн газар Б.Болор-Эрдэнэ дарга. 6 дугаар микрофон. 
 
Б.Болор-Эрдэнэ: Байнгын хорооны дарга Н.Учрал, Г.Амартүвшин гишүүний асуултад хариулъя. 
 
Дата төвийн хувьд бол 2009 онд байгуулагдсан. 2009 онд байгуулагдсанаасаа хойш технологийн хувьд том хөрөнгө оруулалтууд хийж чадаагүй. Нөөц төв бол Дархан хотод байгуулагдаж байгаа. 
 
Одоо Дата төв дээр асуудал нь exedata буюу одоо тэр датагаа хадгалж байгаа oracle гэдэг системийн хугацаа нь дуусчихсан. Яаралтай 700 мянга орчим долларын санхүүжилт хэрэгтэй гээд өнгөрсөн долоо хоногт Л.Оюун-Эрдэнэ сайдад хүсэлтээ гаргаж тавьсан байгаа. 
 
E-mongolia-тай холбоотойгоор одоо манай Харилцаа холбоо, мэдээллийн технологийн агентлаг дээр 37 хүний орон тоотойгоор бид ажиллаж байгаа. E-mongolia хэрэгжиж байгаатай холбоотойгоор сүүлийн хэдэн сар ачаалал маш их нэмэгдсэн. 37 хүн маань хүрэлцэхэд маш асуудалтай л байна. 
 
2021 оны төсвийг бид 72 хүний орон тоотойгоор явуулсан боловч 37 хүнээрээ батлагдаж гарч ирсэн байгаа. 
 
Н.Учрал: Г.Амартүвшин гишүүн тодруулна. Г.Амартүвшин гишүүний микрофоныг. 
 
Г.Амартүвшин: Тэгэхлээр яах вэ 72-оор санал өгөөд 37-гоор орон тоо чинь батлагдсан гэж байна. Тийм ээ. 
 
Тэгэхлээр энэ чинь яг танай хийх ажлын үр дүнд чинь нөлөөлөх юм биш үү? Энэ тоо нь багассан. Үүнийг одоо нэмэгдүүлэх боломж байгаа юм уу? 
 
Хоёрдугаарт, за бүр 72 биш юм гэхэд тодорхой хэмжээгээр нэмэх шаардлагатай юу гэвэл. Яагаад энд санаа зовоод байна гэхлээр e-mongolia-г бид маш их чухал хөрөнгө оруулалт. Одоо урт хугацаанд энэ төрийн үйлчилгээг бүрэн цахимжуулаад хүнд суртал, авлига, хээл хахууль гэх мэтчилэн ийм асуудлаас бид энэ e-mongolia цахим шилжилтийн ач тусаар сална гэж ойлгож байгаа. 
 
Тэгэхлээр энэ дээр тодорхой хэмжээгээр хөрөнгө мөнгө хүний нөөцөөр нь дэмжихгүй гэвэл энэ чинь нэг тэгж хөөсөрч аваад л алга болчих юм биш үү? 
 
Н.Учрал: 6 дугаар микрофон. 
 
Б.Болор-Эрдэнэ: Г.Амартүвшин гишүүний тодруулгад хариулъя. 
 
Ерөнхийдөө 37 хүн манай агентлагийн хувьд одоо сансрын холбоо, харилцаа холбоо, мэдээллийн технологи, өргөн нэвтрүүлэг гээд хариуцдаг асуудлууд олон л доо. 
 
Тэгэхээр зөвхөн e-mongolia гэхгүйгээр байхад л одоо энэ орон тооны асуудал өмнө нь байсан. Манайд орон тооны цэвэрлэгч байхгүй жишээлэх юм бол. Тийм ээ. Жолооч гэж байхгүй. 
 
Зүгээр e-mongolia-тай холбоотойгоор бид 181 үйлчилгээ орчихсон байгаа. Дараагийн 552 үйлчилгээ орох гээд хүлээгдэж байгаа. 
 
Энэ үйлчилгээнүүдтэй холбоотой гомдол санал, бүх зүйлүүд агентлаг дээр ирж байгаа. Дээрээс нь координац хийх асуудлууд гэх мэтчилэн ирж байгаа учраас орон тооны хувьд үнэхээр л асуудалтай байгаа. Яалт ч үгүй хүзүүн дээр тулчихсан асуудлуудын нэг л болж байгаа. 
 
Н.Учрал: Одоо нөгөө Засгийн газраас өргөн барих гээд байгаа e-mongolia-тай холбогдуулан санаачлан боловсруулсан хуулиуд орж ирнэ. 
 
Тэгэхээр иргэдийн зүгээс болоод төрийн байгууллагуудын зүгээс ингээд төрийнхөө үйлчилгээг цахимжуулчихлаа. Одоо мэдээллийн аюулгүй байдлаа яаж хангах вэ гэдэг асуултын өмнө тулгарч байгаа шүү дээ. 
 
Энэ бол үндэсний аюулгүй байдалтай холбоотой асуудал болж байгаа. Тэгээд хууль дээр чинь Мэдээллийн аюулгүй байдлын төв байгуулна. Дата төвөөс салгана. Хадгалах, хамгаалах хоёроо чиг үүргийг нь өөрчилнө гэчихсэн.  Тэгээд тэр хууль дээр чинь төсөв мөнгө дахиад ороод ирнэ. 
 
Тэгээд энэ ачааллаа ер нь яаж дийлэх юм бэ? Энэ төрийн үйлчилгээгээ цахимжуулчихдаг. Аюулгүй байдлаа хангах чиг үүргийг нь хариуцах байгууллага, мэргэжилтэн, боловсон хүчнийхээ асуудлыг яаж шийдвэрлэх вэ гэдэг маш их ноцтой асуудал болчхоод байна шүү дээ. 
 
Одоо e-mongolia гээд бид олон нийтэд их ярьж байна. Энэ үйлчилгээгээ тодорхой болгочихсон. Одоо ингээд аппликэйшн хэрэглээд эхэлчихсэн. Чухам яаж аюулгүй байдлаа хангах вэ? Дахиад л төсөв мөнгөтэй холбоотой асуудлууд яригдана. 
 
Ер нь үүнийг цаашдаа юу гэж төлөвлөж байгаа вэ? Тэгээд Ч.Хүрэлбаатар сайд. 
 
Ч.Хүрэлбаатар: Ер нь энэ цахим гэдэг цахимжуулахыг бид их ухаантай хиймээр байгаа юм. 
 
Төрийн хэдэн албан хаагч сууж байгаад цахимжуулна гэж. Энэ бол би бол бүтэхгүй. Орон тоог нэмэх замаар цахимжуулна гэж би л лав мэдэхгүй юм байна. 
 
Тэр саяын Т.Доржханд гишүүний хэлээд байгаа тэр "старт ап", энэ бүгдийг нь л уялдааг хамгийн зөв оновчтой болгох л юм шүү дээ. Хэдэн жолооч, цэвэрлэгч нэмээд яах ч билээ. Үнэнийг хэлэхэд. Хэрэгтэй л байх л даа. 
 
Гэхдээ шийдлээ их зөв гаргамаар байгаа юм. Би энэ дээр бүр онцгойлон үүнийг хэлмээр байна. Монгол Улсын бүх аж ахуйн нэгж татвар, гаалийн системийг бүхэлд нь хариуцаад явж байгаа хүмүүс 40, 50 хүн л байдаг юм шүү дээ. Сая хэдэн зуу, бараг хоёр сая хэрэглэгчтэй байна уу. Болно.  Шаардлагатай бол шаардлагатай зүйлүүдийгээ тэр "старт ап" компаниудтайгаа гэрээгээ хий. Тэгээд яв. Шийдлээ зөв гарга. 
 
Яах гэж цахимжуулж байгаа юм.  Цахимжуулах гэсэн энэ агуулга нь өөрөө шинэчлэгдэхгүй бол манай төрийн, төсвийн нэг байгууллагатай яг адилхан сэтгэлгээгээр хандаад их мөнгө өгвөл их юм хийнэ гэдэг ийм сэтгэлгээ байж болохгүй шүү. 
 
Би энэ салбар дээр ер нь өгөгдсөн зээл, тусламжуудыг би ер нь хэлээдэхье. Хийгдсэн хөрөнгө оруулалтуудыг жагсаалтыг нь хэлчихмээр байгаа юм. Түүнээс биш одоо зүгээр томоохон хөрөнгө оруулалтуудыг би энэ салбар дээр хийгдсэнийг нь хэлье л дээ. 
 
Үндэсний дата төвийн хэрэгцээний тоног төхөөрөмж, шинэчлэлт Улаанбаатар, Сонгинохайрхан гээд 2019-2020. 10 тэрбум. Үндэсний дата төвийн албаны хэрэгцээний тоног төхөөрөмж, шинэчлэлт Улаанбаатар, Сонгино хайрхан дахиад 10 тэрбум. Төрийн бүртгэл, мэдээллийн тогтолцоо, дотоод сүлжээг нэвтрүүлэх төслийн хоёрдугаар үе шат Улаанбаатар гээд. Энэ бол 2016 онд дууссан юм байна. 
 
Сумдад төрийн цахим үйлчилгээг нэвтрүүлэх “Хур” систем улсын хэмжээнд 23 тэрбум, төрийн цахим үйлчилгээг нэвтрүүлэх “Хур” систем улсын хэмжээнд 2019-2021 он 23 тэрбум төгрөг. Үүн дээр 8 орчим төслүүд яваад байгаа юм. Би төслүүдийг нь хэлчихье. 
 
Харилцаа холбооны салбарын хүртээмж, чанар, хяналтыг сайжруулах гээд 2021-2023 он Хятад Ард Улсын хөнгөлөлттэй зээл 21 сая доллар. Доллар байх аа. Тийм. Доллароор. 
 
Дараа нь цахим эрүүл мэнд, цахим эрүүл мэнд гээд хоёр ч эх үүсвэрээр явчихсан. Дэлхийн банк, Бүгд Найрамдах Хятад Ард Улсын хөнгөлөлттэй зээл. 
 
Тэгээд Шүүхийн шийдвэр гүйцэтгэх газрын Цахим хяналтын төв, Ухаалаг засаг төсөл, төлбөрийн системийн шинэчлэл төсөл, аутсорсингийн төв байгуулах төсөл, төсвийн санхүүгийн ил тод, үр ашигтай байдлын төсөв гээд. 
 
Эх үүсвэрүүд их байгаа. Үүнийг манай Байнгын хороон дарга, Н.Учрал дарга гаргуулж авсан. Манай яамнаас. 
 
Тэгэхээр энэ бүгдийгээ их л оновчтой зохион байгуулж нэг болгох чиглэл дээр би анхаарал тавивал илүү үр дүнд хүрэх болов уу л гэж дотроо бодож байна. 
 
Хөрөнгө санхүү бол бий. Хүн хүч бий. Одоо ингээд манай Монголын аж ахуйн нэгжүүд, манай залуучууд, дээр нь төрийн байгууллагуудад байгаа бололцоо, эд нарыг ашиглавал ер нь бас хангалттай нөөц бол байгаа гэж дотроо бодоод байгаа. Үүнийг зөв уялдуулж үр дүн гаргах тал дээр анхаарч ажиллах ёстой болов уу л гэж би бодож байна. 
 
Н.Учрал: Ч.Хүрэлбаатар сайдад баярлалаа. 
 
Үүнтэй холбогдуулаад өнгөрсөн хугацаанд хэрэгжсэн олон улсын болон гадаадын зээл, тусламжаар хэрэгжсэн төсөл, хөтөлбөрүүдийн талаар мэдээллийг гаргуулж авсан. Энэ цахим гэдэг нэрийдлээр маш олон салбар төсөл хэрэгжсэн. Ямар ч үр дүнгүй байдалтай л байгаа гэдгийг бид харж байгаа шүү дээ. 
 
Тийм учраас өнөөдөр энэ Цахим эрүүл мэндийн төсөл хөтөлбөртэй холбогдуулаад танилцах, түүнд цаашид хэрэгжүүлэх арга хэмжээ авах ажлын хэсгийг байгуулъя. 
 
Ер нь аудитын байгууллага ч гэсэн би олон удаа хүсэлт тавьж байгаа. Ер нь бүгдээрээ одоо энэ цахим хөтөлбөр, төсөлтэй холбогдуулж нэгдсэн нэг аудитын дүгнэлт гаргах ёстой. Яг өнөөдөр нийгмийн хандлага бол тэр чигтээ цахим гэдэг нэрийдлээр үр ашиггүй зардал гаргадаг гэдэг ийм хандлага өнгөрсөн хугацаанд тогтчихсон байгаа. Энэ үр дүнд хүрээгүй учраас. Одоогийн хувьд e-mongolia-гийн хүрээнд яг энэ ажлыг хариуцаж байгаа агентлагийн хувьд бол мэдээж асуудал бэрхшээл, хүний нөөцтэй холбогдуулан асуудал байж болно. Түүнд бас хүлээцтэй, хүндэтгэлтэй хандаж байгаа. 
 
Гэхдээ цахимжуулах нэрийдлээр яам болгон битгий мэдээллийн технологийн төв байгуулаад байгаач ээ гэдгийг хурал болгон дээр би хэлж байгаа шүү дээ. Одоо яамд бол бүгдээрээ мэдээллийн технологийн төвтэй болж байгаа шүү дээ. Байгууллага болгон дэргэдээ. 20, 30 хүнтэй. Юу хийх гээд байгаа нь мэдэгдэхгүй. Тэгээд нэг бага цалинтай. Тэнд нь тийм нарийн мэргэжилтэй хүн ордог ч үгүй. 
 
Тэгээд нэг сургуулиа дөнгөн данган төгссөн нэг нөхдүүд тэнд очиж бас нэг ажлын байр бөглөж байгаа. Тэгэхээр цаашдаа бид мэдээж нийт энэ харилцаа холбоо, мэдээлэл технологийн салбарыг хөгжлийн хурдасгуур юм гэж үзээд тэгээд бүгдээрээ салбар болгон дээр тодорхой аудитын дүгнэлтүүдийг гаргаад урагшлах ёстой. Ийм л бодолтой байгаа. 
 
Тэгэхээр нийт энэ цахим шилжилттэй холбогдуулаад хандлагаа өөрчлөх зайлшгүй шаардлага байна. Төр, хувийн хэвшлийн түншлэлийг сайжруулмаар байна. Одоо үүнийг байнга ярьж байгаа. 
 
Тийм учраас тэр Мэргэжлийн холбооны хуулийг гаргаад өг өө гэж би өнгөрсөн парламентын үеэс авахуулж энэ хуулийг оруулсан шүү дээ. Мэргэжлийн холбооны хуулийг батлаад гаргачихвал программ хангамж үйлдвэрлэж байгаа салбарт нэг л холбоо байх юм бол тэр холбоонд зарим чиг үүргээ өгөөд ажил гүйцэтгэх гэрээгээр явж болох юм байна лээ. Бүгд төрд орох шаардлага байхгүй шүү дээ. 
 
Тэгэхээр энэ төр хувийн хэвшлийн түншлэлээ сайжруулах энэ ажлыг л зохион байгуулахгүй бол цаашдаа бид энэ ачааллаа дийлэхгүй байдал руу шилжиж байгаа. Төрийн албаны өнөөдрийн цалингаар сайн программистын софтвэр хөгжүүлэгч нар ажиллах бололцоо байхгүй гэдгийг Та бид мэдэж байгаа. Тэгэхээр үүнд одоо онцгойлон анхаарцгаая аа. 
 
Б.Саранчимэг гишүүн. 
 
Б.Саранчимэг: Баярлалаа. Тэгэхээр Засгийн газраас 2021 оны төсвийг боловсруулахдаа хэд хэдэн зарчмыг баримталж байгаа. Тэгээд үүний нэг бол яах аргагүй төрийн үйлчилгээг цахимжуулах, мэдээллийг ид ил тод, хүртээмжтэй болгох байгаа. 
 
Тэгэхээр энэ цаг үед энэ хөгжилтэйгөө бас хөл нийлүүлээд энэ төрийн үйлчилгээг иргэддээ хүртээмжтэй, чирэгдэлгүй болгох нь цахимжуулах гол шийдэл болж байгаа. 
 
Тэгэхдээ энэ ажлыг бас амжилттай хийхийн тулд манай энэ цахим аюулгүй байдлын хуулийг батлах шаардлагатай байгаа юм. 
 
Тэгэхээр сүү миний мэдэхээс сүүлийн 10 жил энэ кибер аюулгүй байдлын хуулийг ярьж байгаа боловч одоо ерөөсөө батлагдахгүй байгаа юм. Тэгэхээр энэ хууль яагаад ингээд удаад байгаа вэ? Ямар шатандаа байгаа вэ? Энэ тал дээр бас нэг тодорхой хариулт өгөөч. 
 
Тэгэхээр энэ хууль байхгүй байгаагаас болоод, бас ер нь энэ аюулгүй байдлыг хамгаалахгүй байгаагаас болоод манай нийгэмд бол маш олон одоо сөрөг үр дагавар гарч байгаа юм. 
 
Тэгэхээр судалгаагаар монгол хүүхдийн 92 хувь нь интернэтийг ашиглаж байна гэсэн ийм судалгаа байгаа. 
 
Тэгэхээр энэ судалгаан дээр энэ фэйсбүүк, энэ интернэтийг ямар ч хяналтгүйгээр ашиглаж байгаа нь тэдгээр хүүхдүүдэд ч гэсэн маш сөрөг үр дагавар өгөөд байгаа энэ цаг үед бид энэ аюулгүй байдлыг анхаарч үзэхгүй бол зайлшгүй шаардлагатай болчхоод байна. 
 
Тэгэхээр зарим зохицуулалтыг хүүхдийн эрхийн тухай, харилцаа холбооны тухай хуулиудад тусгасан ч гэсэн хэрэгжихгүй байгаа. 
 
Тэгэхээр энэ аюулгүй байдлын тал дээр манай тавигдсан төсөв, цахимжуулах төсөв дээр ямархуу уялдаа холбоотойгоор тавигдсан байгаа вэ? Тэгээд би бас хэлж Н.Учрал гишүүнтэй санал нэг байна. 
 
Ер нь цахимжуулна гэдэг чинь бид хүнийхээ тоог нэмэх нь биш. Үүнийг төр, хувийн хэвшлийн хамтын ажиллагааг илүү их сайжруулж, нэмэгдүүлж байж бид энэ цахимжуулах үйл ажиллагаагаа сайжруулж, орчин үеийн аюулгүй байдалтай, төрийн үйлчилгээг маш ойлгомжтой, хүртээмжтэй ийм болгох шаардлагатай байгаа. Тэгээд энэ тал дээр бас нэг тодорхой хариулт өгөөч. 
 
Н.Учрал: Хэн хариулах вэ? 5 дугаар микрофон. 
 
С.Тэнгис: Сайн байцгаана уу? Хуулийн ажлын хэсгийн гишүүн С.Тэнгис. 
 
Цахим хөгжлийн үндэсний хорооны ажлын албаны дарга Б.Саранчимэг гишүүний асуултад хариулъя. 
 
Өнөөдрийн байдлаар Ерөнхий сайдын захирамжаар Цахим хөгжлийн багц хуулийн 3 төсөл Хууль зүйн яам болон Харилцаа холбоо, мэдээлэл технологийн газар хамтраад боловсруулж байгаа. 
 
Үүний нэгдүгээрт нь цахим шилжилттэй холбоотойгоор иргэдийн мэдээлэл цахим орчинд их хэмжээгээр байрших болсон. 
 
Тэгэхээр иргэдийнхээ мэдээллийг цахим орчинд хэрхэн зүй зохистой. Энд ялангуяа насанд хүрээгүй хүүхдийн зохицуулалт бас тусгайлан орж байгаа. Хүний мэдээллийн өгөгдлийг цахим орчинд хамгаалах талаар нэгдүгээр хууль. 
 
Хоёрдугаарт нь, ер нь энэ төрийн болон хувийн хэвшлийн цахим шилжилт, цахим үйл ажиллагаанууд, төсөл, хөтөлбөрүүдийг нэгдсэн бодлогоор зангидах үүднээс Төрийн цахим харилцааны хууль явагдаж байгаа. 
 
Гуравдугаарт нь, мэдээллийн аюулгүй байдлын буюу кибер аюулгүй байдлын хуулиуд бас хамтдаа боловсруулагдаад багц хэлбэрээр явж байгаа. Энэ намартаа Их Хурлаар орохоор бид ажиллаж байна. 
 
Н.Учрал: Ц.Мөнхцэцэг гишүүн. Б.Саранчимэг гишүүн тодруулна.
 
Б.Саранчимэг: Тэгэхээр би кибер аюулгүй байдлын тухай тал дээр өнөөдөр төсөв хэлэлцэж байгаатай холбогдуулаад хууль намар ороод ирчихнэ. 
 
Тэгэхээр энэ дээр ямар нэгэн төсөв тавигдсан байгаа юу? 
 
Н.Учрал: 5 номер. 5 дугаар микрофон. Микрофон битгий дараарай. 
 
С.Тэнгис: Яг одоогийн байдлаар ямар нэгэн төсөв тавигдаагүй байгаа. 
 
Н.Учрал: Хуулийн төсөлтэйгөө дагаж орж ирэх л байх л даа. Ц.Мөнхцэцэг гишүүн. 
 
Ц.Мөнхцэцэг: Энэ цахим шилжилтийн хүрээнд боловсролын салбар дахь цахим сургалт, цахим боловсролын талаар манай Байнгын хороо маш их анхаарч байгаа. 
 
Манай Байнгын хорооны хамгийн анхны хэлэлцүүлэг энэ боловсролын салбар дахь цахим шилжилт гэдэг нэрээр хийгдсэн. Маш олон ерөнхий боловсролын сургууль, их дээд сургууль, мөн хувийн үндэсний компаниуд энэ чиглэлээр орж санал юугаа хэлсэн. 
 
Ирэх жилийн боловсролын салбарын цахим шилжилтийн тал дээр асуух шаардлагатай хэд хэдэн юунууд байна. Дэд сайд Г.Ганбаяр маань хэвлэлд өгсөн ярилцлагадаа “Эрин” сургуулийг сонгон аваад үндэсний 8 компанитай хамтарч цахим шилжилтийн туршилт хийж байгаа гэж. Тэгэхээр энэ 8 компанийг яаж сонгож авсан бэ? 
 
Энэ компаниудыг сонгож авахдаа тендер зарласан уу, үгүй юу? Мөн тухайн “Эрин” сургуулийг мөн ямар шалгуураар сонгож авсан бэ? Энэ цахим шилжилтийн туршилтын дараа яаж үр дүнг нь бусад сургуульд нэвтрүүлэх вэ? Ер нь энэ туршилтын хугацаан дахь энэ төсөв зардал нь хэд болж байгаа вэ? 
 
Хоёрдугаарт нь, нийтдээ 8 тэрбумаар багш нарыг компьютержуулна гэсэн байна. Энэ бол нэг талаасаа цахим сургалтад тоног төхөөрөмжийн давуу талтай ч бас нөгөө талаасаа компьютер маань хоёр, гурван жилдээ гэдэг юм уу, хэрэглээнээс гарах. Мэдээлэл, дата болон бусад үзүүлэлтүүд нь хоцрогдох ийм сул талтай байдаг. 
 
Тэгэхээр 8 тэрбумаар багш нарыг компьютержуулах ажлынхаа үр дүнг хэр үнэлж байгаа юм бэ? Бодлогын шинэчлэлүүд нь яаж үүнтэйгээ уялдах вэ? 
 
Гуравдугаарт нь, манай үүрэн компаниуд, үндэсний гол операторууд нь Боловсрол, шинжлэх ухааны яамтайгаа хэр холбогдон ажилладаг вэ? 
 
Бидний тэр хэлэлцүүлгийн үед зарим компаниуд хэлж байсан шүү дээ. Энэ ерөнхий боловсролын сургуулиудад нийгмийн хариуцлагынхаа хүрээнд тухайн сургуулийн орчин дахь дата хэрэглээг сайжруулах. Мөн тодорхой сургуулиудад датаг үнэгүй, одоо сургуулийн орчин үнэгүй болгох зэрэг тал дээр ажиллахад бэлэн байна гэж байсан. Тэр яам маань тэд нартай ер нь хамтардаг уу? 
 
Тэгээд ер нь Боловсрол, шинжлэх ухааны яам мэдээллийн технологийн гол газруудтайгаа, Харилцаа холбоо, мэдээллийн технологийн газар болон Харилцаа холбооны зохицуулах хороотойгоо хэр хамтардаг юм бэ? Тэд нар маань датаг сайжруулах, шилжилтийг хийх бодлогын хувилбар гэдэг юм уу, юунуудыг гаргаад өгч болдоггүй юм уу? Заавал ийм хувийн компаниудыг оруулж ирээд. Тэр нь тендертээ явсан юм уу, тендергүй явсан юм уу? 
 
Энэ дээр хамтын ажиллагаа нь ямар байдаг юм бэ гэсэн асуултуудыг Боловсрол, шинжлэх ухааны яамны холбогдох хүмүүсээс асууя. 
 
Н.Учрал: 4 дүгээр микрофон дээр Боловсрол, шинжлэх ухааны дэд сайд Г.Ганбаяр. 
 
Г.Ганбаяр: Одоо улсын хэмжээнд “Эрин” сургууль дээр цахим шилжилтийн туршилт 8 компани хийж байгаа. Энэ 8 компанийг сонгохдоо ямар нэгэн эдийн засгийн харилцаа, төлбөр мөнгөний асуудал үүсэхгүй л гэдэг ийм шаардлагыг тавьсан. 
 
Яам болоод энэ компаниудын хооронд ямар нэгэн мөнгөний, эдийн засгийн харилцаа байхгүй байгаа. Тэр компаниуд ямар нэгэн байдлаар энэ шилжилтийг хийх, энэ туршилтыг хийснээрээ биднээс ямар нэгэн төлбөр мөнгө хүсээгүй. Нийгмийн хариуцлагынхаа хүрээнд цаашдаа энэ салбарыг илүү хөгжүүлээд аваад явъя гэдэг ийм үндэсний, дандаа үндэсний компаниуд байгаа.
 
 8 тэрбумаар компьютер худалдаж авсан тухайгаа ярьсан. Авах гэж байгаа биш ээ. 2019, 2020 онд бид улсын төсвийн хөрөнгөөр ийм орчим компьютерыг 1 сая 800 орчим мянгаар нэмж. Үүнийг яг төрийн худалдан авах ажиллагааны хуулийн дагуу худалдан авалт хийгдээд ингээд явсан. 
 
Бид үндэсний үүрэн телефоны болоод интернэт түгээдэг provider компаниудтай хамтарч ажиллаад жил гаруйн хугацаа болж байгаа. Өнгөрсөн жилээс ажиллаад эхэлсэн. Боловсролын чиглэлийн аппликэйшн болоод энэ сургуулийн орчинд дата үнэ төлбөргүй ашиглагдаж байгаа. Манай яамны аппликэйшнүүд үнэ төлбөргүй байгаа. Ямар нэгэн нэгж дата унахгүй байдлаар ингээд бүтэн жил гаран ашиглаад явж байгаа гэдгийг энэ дашрамд хэлье. 
 
Мэдээлэл, технологийн газар болоод энэ Харилцаа холбооны газартай бид өдөр тутамдаа л хамтран ажиллаад бодлогынхоо хүрээнд болоод хэрэгжилтийнхээ хүрээнд идэвхтэй хамтран ажиллаж байгаа. E-mongolia дээр жишээ нь манай 4 үйлчилгээг бас л шууд авч байгаа. 
 
01 сарын 01-нээс эхлээд манай тусгай зөвшөөрлүүд мөн одоо энэ байдлаар цахимаар зөвшөөрөл авдаг болох энэ одоо үйл ажиллагааг бид ингээд хийгээд явж байгаа. 
 
Тэгэхээр энэ хамтын ажиллагаа бол хэвийн идэвхтэй явж байгаа гэж ойлгож болно. 
 
Н.Учрал: Ц.Мөнхцэцэг гишүүн тодруулна. 
 
Ц.Мөнхцэцэг: Тэр туршилтад явж байгаа “Эрин” сургуулийн маань үйл ажиллагаа дууссаны дараа бусад сургууль руугаа хэрхэн үүнийхээ үр дүнг нэвтрүүлэх вэ? “Эрин” сургуулийг ямар журмаар сонгон авсан. Яг ямар сургуулиуд байна гэдэг тал дээр манай Байнгын хороонд мэдээлэл байхгүй байна. 
 
Н.Учрал: 4 дүгээр микрофон. Г.Ганбаяр сайд. 
 
Г.Ганбаяр: “Эрин” сургуулийг сонгохдоо бид дараах шалгууруудыг гол болгосон юм. 
 
Нэгдүгээрт, бид Монгол Улсынхаа бүх газар нутгийг хамруулахыг хичээсэн. Тэгэхээр 21 аймаг бүгдээрээ байгаа. Аймаг болгоны сургуулийг оролцуулсан. Сумын сургуулиудыг бид заавал оролцуулъя гэж сумын сургуулиудыг оруулсан. Яагаад гэхээр сумын сургуулиуд өнөөдөр интернэт орчин байхгүй. 
 
Тэгэхээр энэ компаниуд online түвшинд offline түвшинд яаж сургалтыг явуулах вэ гэдэг дээрээ бас даалгавар авчихсан ажиллаж байгаа. Сумын сургуулиуд дээр интернэт орчин муутай байгаа учраас бид сумын сургуулиудыг заавал гэж оруулсан. 21 аймгийг заавал яг тэгш байдлаар оруулж байгаа.
 
Хоёрдугаарт, гэр хорооллын сургуулиудыг бид заавал оруулъя гэж байгаа. Ер нь яг тэгш боломжийг л бид олгох үүднээс энэ газар зүйн байршил болоод технологи, техникийнхээ бололцооны бүх болохгүй байгаа, болж байгаа бүх юугаа ижил түвшинд оруулъя гэдэг ийм байдлаар явж байгаа. Энэ дотор олон улсын хөтөлбөртэй сургууль, “Шинэ Эрин” сургууль нь ч байгаа. 
 
Тэгэхээр энэ цахим шилжилтийг хийснээрээ олон улсын хөтөлбөрүүдийг бусад жилийн сургуулийн хүүхдүүд…/минут дуусав/
 
Н.Учрал: Х.Ганхуяг гишүүн. 
 
Х.Ганхуяг: Энэ өдрийн мэндийг хүргэе. Надад нэг, хоёр, гурван асуулт байна. 
 
Одоо ингээд манай бүх яамд үндсэндээ барилгын компани болчихсон. Одоо хамгийн том нотолгоо нь юу вэ гэхээр ингээд л энэ цонхоор харвал хамгийн өндөр гоё оффисууд. Дандаа л хууль хяналтын байгууллагууд, эсвэл төрийн байгууллагуудын л оффисууд. 
 
Сүүлийн хэдэн жил чинь бизнесийнхэн оффис барьж чадахаа больсон шүү дээ. Тэгээд энэ бол нөгөө төсвийн үрэлгэн байдлыг л нотолж байгаа юм л даа. 
 
Тэгээд яг үүнтэй адилхан одоо бүх төрийн байгууллага, бүх. Тэр тусмаа бүх аймгуудад хүртэл энэ мэдээлэл, технологийн албад байгуулаад 4 жилийн хугацаатай янз янзын мэдээллийн тэр юунуудыг нэвтрүүлдэг. Одоо энэ цахим шилжилттэй холбоотой юмнуудыг нэвтрүүлдэг. Засаг дарга нь солигдох бүрт тэр мэдээллийн технологийн хүмүүсээ солиод программаа сольдог. 
 
Тэгээд би юу хэлэх гээд байна гэхээр би энэ Аудитын газрын даргаас асуух гээд байна л даа. Яг энэ мэдээлэл. Одоо энэ нь цахим шилжилттэй холбоотой. Би бол үүнийг юу гэж хардаад байна гэхээр одоо энэ бол мөнгө угаах тал руугаа яваад байна. Төсвийг хайхрамжгүй зарцуулж байна. Энэ төрийн аудитаас яг энэ тал дээр нь хяналт тавьж байгаа, шалгалт хийж байгаа юм байна уу? 
 
Энэ 2021 оны төсөвт бүх аймаг, бүх яамдаар хэчнээн хэмжээний мөнгө яг энэ цахим шилжилттэй холбоотойгоор тавигдсан бэ? Би үүнийг Сангийн сайдаас асуух гэсэн юм. 
 
Тэгээд энэ цахим шилжилт гээд бид дараа жил 500 гаруй үйлчилгээг энэ e-mongolia гээд нэвтрүүлнэ гээд яриад байдаг. Тэгээд миний ойлгож байгаагаар Мэдээлэл, технологийн газар бол яг стратегийг нь гаргаж цаашаа төрийн үйлчилгээг ингээд хүнд сурталгүй болгох ажлыг хийж явах гээд байгааг би ойлгоод байна л даа. 
 
Тэгээд энэ чинь ингээд бүх яамд тус тусдаа хийгээд явчихдаг. Тэгээд л хамгийн том жишээ гэхээр одоо ингээд сая өмнөх Байнгын хорооны хурал дээр яг Нийгмийн хамгааллын яамны улсууд байхад нь хэлж байсан юм л даа. Тэгээд нэгтгээд хамтраад явуулаач ээ. E-mongolia гээд гаргаж байхад та нар яагаад ингээд тусдаа аппликэйшнүүд хийгээд яваад байгаа юм бэ гээд. 
 
Тэгээд л e-mongolia яг гарахын өмнө ehalamj.mn гэж гаргаж ирээд л. Энэ гарч ирснээ дахиад л hudulmur-halamj.gov.mn гэж гаргаж ирээд л. 
 
Тэгээд бид нар чинь уг нь нэг засагтай юм биш үү. Нэг бодлоготой байх ёстой юм биш үү. Тэгээд e-mongolia-ыг бид үнэхээрийн Монголын цахим төрийн гол платформ болгох гэж байгаа юм бол яагаад тус тусад нь ингээд явуулаад байдаг юм бэ? Энэ дээр Сангийн яамнаас ер нь хяналт тавьж байгаа юу? 2021 оны төсөв дээр цахим шилжилтийн хэчнээн хэмжээний мөнгө яамдад тавигдаж байгаа вэ? 
 
Тэгээд энэ давхардал бий болох уу? Давхардлыг яаж арилгах вэ? Аль нэг сайдын зөвхөн хувийн амбицаас болоод энэ төрийн үйлчилгээг ингээд нэгтгэх юм чинь гацаанд орох юм уу? Салангид л яваад байх юм уу? Үүнийг хэн хариуцах вэ? Эцсийн момент дээр. 
 
Тэгээд мэдээлэл, технологийн газрын уг нь тэр арав, хорин хүнийг нь. Яах вэ, мэдээж хэрэг тэр жолооч, цэвэрлэгч би нэмэхийг эсэргүүцэж байна. 
 
Гэхдээ кибер аюулгүй байдалтай холбоотой, энэ бодлогоо гаргаад явдаг, стратегиа бариад явдаг энэ хүмүүсийг нь нэмэх юм нь дээр нэг жаахан жаахан нэмээд өгчихвөл яасан юм. Одоо ингээд л аудитын газрын тайланг сонсохоор зөндөө хэмжээний мөнгө хэмнэх боломж харагдаад л байна шүү дээ. 
 
Өчигдөр хүртэл бид чинь Эдийн засгийн байнгын хороон дээр ярьж байсан. Зураг төсөвгүй 50, 60 объект байна гэж байна. Тэгээд дээрээс нь гол шаардлагагүй, тэр нэг шатахуун. Одоо тэвчиж болох зардлууд нэлээн байна гэж аудитын газар ярьж байна лээ. 
 
Тэгээд тэр зардлуудаасаа жаахан гүйлгээд. Тэгээд энэ давхардаж гарч байгаа зардлуудаа бид хэмнэх ер нь боломж хэр байгаа вэ? 
 
Н.Учрал: Хэн хариулах вэ? Эхлээд Үндэсний аудитын газар. 3 дугаар микрофон. 
 
Ц.Наранчимэг: Х.Ганхуяг гишүүний асуултад хариулъя. Үндэсний аудитын газрын Санхүүгийн аудитын газрын захирал Ц.Наранчимэг байна. 
 
Бид төрийн аудитын байгууллага 6 мянга 546 байгууллагад санхүүгийн тайлангийн аудитыг хийж дүгнэлт гаргадаг байгаа. 
 
Тэгэхээр энэ хүрээндээ Монгол Улсын хэмжээнд төрийн болон төсвийн байгууллагад мөрдөгдөж байгаа санхүүгийн программ хангамжийг үнэлж дүгнэдэг. 
 
Өнөөдрийн байдлаар нягтлан бодох бүртгэлийн чиглэлээр 525 санхүүгийн программыг байгууллагууд хэрэглэж байна. Үүний үйлчилгээний зардалд 2020 оны төсөвт 6.3 тэрбум төгрөг нягтлан бодох бүртгэлийн программ хангамж, түүний ашиглалттай холбоотой зардлуудыг 2020 оны төсөвт тусгасан байгаа. 
 
Бид өнөөдрийн байдлаар мэдээллийн технологи, инновацтай холбоотой тусгайлан гүйцэтгэлийн буюу нийцлийн аудитыг хийгээгүй байна. 
 
Н.Учрал гишүүний хэлсний дагуу бид дараагийн төрийн аудитын байгууллагын аудит хийх үйл ажиллагааны төлөвлөгөөнд Төсвийн байнгын хорооноос энэ чиглэлээр холбогдох аудитыг хийхээр баталж өгвөл төр аудитын байгууллага энэ чиглэлийн аудитыг хийхэд бэлэн байгаа. 
 
2021 оны төсөвт 30 тэрбум төгрөгийн мэдээллийн технологи, инновацтай холбоотой төсөв туссан байгаа. Энэ нь улсын төсвийн ерөнхийлөн захирагч буюу орон нутгийн төсвийн ерөнхийлөн захирагчдын хэмжээнд 22 тэрбум төгрөгийн зардал туссан. 
 
Эрүүл мэнд, нийгмийн даатгалын сан дээр 7.2 тэрбум төгрөг. Ингээд нийтдээ 30 тэрбум төгрөгийн төсөв тусгаж өгсөн байгаа. 
 
Н.Учрал: Тэр төсөв дээр харж байхад шилэн кабелыг холбох гээд нэг төсөв байна. Тийм ээ. Тэр хорин хэдэн тэрбум гэчихсэн. Тэр аймгуудад шилэн кабел орчих юм бол үндэсний хэмжээнд ингээд ямар нэгэн интернэтийн доголдолгүй болж байгаа юм уу? Одоо тэр хэдэн аймаг бичсэн байна лээ шүү дээ. 
 
Бид бол яах вэ дэд бүтцээ шийдэх шаардлага заавал байна шүү дээ.  Тийм. Тэгэхээр Сангийн сайд. Ч.Хүрэлбаатар сайдын микрофоныг. 
 
Ч.Хүрэлбаатар: Би Х.Ганхуяг гишүүний асуултад хариулъя. 
 
Энэ цахимжуулалт гэдгээ бол дээр нь нэг хүн сууж байгаад за одоо би үүнийг хийнэ. Ингээд явна гэж би бодохгүй байгаа юм. 
 
Би энэ байгууллагын дарга нар болгон амбиц гаргаасай гэж хүсэж байгаа. Яагаад гэвэл цахимаар хийе, юмаа цахимд шилжүүлье, онлайн болгоё гэдэг хүсэл бүх байгууллага дээр байж байж энэ хэрэгжинэ. Түүнээс биш дээр нь нэг хүн суучхаад доошоо шахаад явахгүй шүү дээ. Доороосоо тэр эрмэлзэл нь сайн гараад тэр бүгдийг нь дээр нь харин маш зөв. Одоо хөгжмийн удирдаач хүн шиг ингэж удирдаж явж зохицуулах учиртай гэж би бодож байгаа юм. 
 
Тэгэхээр би энэ байгууллагын дарга нарыг, энэ сайд нарыг, байгууллага удирдаж байгаа агентлагийн дарга эд нарыг би бүгдийг нь. “Амбиц” гэх нь ч хаашаа юм. Дижитал болгоё гэдэг хүсэл гаргаасай гэж л үзэж байгаа. “Амбиц” гэдэг их муухай үгээр хэлээд яах вэ. “Эго” ч билүү, “эмо” билүү. Тийм балиар үгээр, доромжилж байгаа юм шиг үгээр хэлээд ч яах вэ. 
 
Ийшээгээ шилжье гэдэг ийм эрмэлзлийг, хүслийг бүх байгууллага гаргаасай гэж би бодож байгаа. Ингээд үүн дээрээ үндэслээд харин энэ нэгдсэн байгууллагаас үүнийг нь чиглүүлж, удирдаж ингэж явах юм бол энэ үр дүнд хүрнэ. 
 
Ямар нэгэн реформ, шинэчлэл, томоохон зорилт юун дээрээ унадаг вэ гэхээр доороосоо хүсэл эрмэлзэл нь байхгүй бол энэ нь бүтдэггүй. Дээрээс албадаж захиргаадаж ингэж хийсэн юм бол ер нь нэг их удаан явдаггүй юм даа. 
 
Тийм учраас би энэ байгууллага болгон дээр хийгдэж байгаа энэ ажил, энэ хүсэл эрмэлзлийг харин өдөөж улам дэмжиж өгч байж энэ ажил нь илүү үр дүнд хүрэх болов уу гэдэг ийм л бодолтой байгаа юм. 
 
Тийм учраас нийтдээ ер нь хэчнээн төсөв тавигдсан юм бэ гэж байгаа юм. Тэгэхээр одоо зүгээр энэ IT-тай холбоотой ч юм уу, иймэрхүү ажилтай холбоотой гээд төсвийг ингээд нэмээд, ингээд үзэхээр 42 тэрбум гэдэг мөнгө ингээд байж л байна л даа. 
 
Гэхдээ үүн дээр нэмэгдээд дахиад байгууллагууд дээр байгаа. Сая Н.Учрал даргын хэлж байгаа энэ шилэн кабелжуулах, тэр төвүүдийг тоног төхөөрөмжөөр авах зэрэг энэ олон ажлууд. Зүгээр сургуулиудыг интернэт дээр холбочихож байгаа ч гэсэн энэ чинь цаана нь бас хөрөнгө оруулалтууд явагдаад л эд нар чинь интернэтгүйгээр энэ бүтнэ гэж байх ч үгүй шүү дээ. Угаасаа. 
 
Энэ бүх ажлууд нь ингээд хийгдээд явж байгаа учраас энэ нэг нийт дүн гаргаад хэлэхэд л нэлээд том тоо л гарах болов уу л гэж би зүгээр бодож байгаа юм. 
 
Тийм учраас энэ цахимжуулах, цахим шилжилтийг бид их зөв бодож хийхгүй бол энэ өөрөө бас тийм энд тэнд гацах, зөрчилдөх ийм эрсдэл байгаа шүү гэдгийг л би хэлмээр байна. Тэгэхээр маш ухаан зарж, эвийг нь олж удирдаж явуулах ёстой ажил бол энэ юм гэдгийг бодож байгаа. 
 
Хүн болгон, байгууллага болгон тийшээгээ оръё гэдэг эрмэлзэл бол би байгаа. Энэ чиглэлээр тодорхой ажлууд хийгдээд явж байгаа л гэж ойлгож байгаа. 
 
Н.Учрал: Гишүүд асуулт асууж дууслаа. 
 
Төсвийн төсөлтэй холбоотойгоор зарчмын зөрүүтэй санал гаргах гишүүн байна уу? Бас бичгээр саналаа ирүүлсэн гишүүд байна. Зарчмын зөрүүтэй санал дээр саналаа хэлж болно. Санал гаргах бол одоо саналаа гаргаж болно. 
 
Зарчмын зөрүүтэй саналын томьёоллыг танилцуулъя. Бас бичгээр ирсэн санал. Харилцаа холбоо, мэдээллийн технологийн газрын бүтцийн өөрчлөлт, орон тоог нэмэгдүүлэхтэй холбоотой урсгал зардлыг 1 тэрбум 105.6 сая төгрөгөөр нэмэгдүүлэх Х.Ганхуяг гишүүний санал байна. 
 
Хасах санал нь хөрөнгө оруулалтын жагсаалтад тусгагдсан зураг төсөв, ТЭЗҮ нь хийгдээгүй төсөл, арга хэмжээг хасах замаар эх үүсвэр гаргах гэсэн ийм саналыг Х.Ганхуяг гишүүн оруулсан юм байна. 
 
Х.Ганхуяг гишүүн саналын томьёоллоо тайлбарлах уу? Х.Ганхуяг гишүүн. 
 
Х.Ганхуяг: Өчигдөр болон тэрний өмнө ерөнхий аудиторын тайланг сонсож байхад 50-иас 60 зураг, ТЭЗҮ-гүй төслүүд байна гэсэн. Тэгээд угаасаа хуулиараа зураг, ТЭЗҮ-гүй төслүүд угаасаа явахгүй. Төсөв ч тавигдахгүй. 
 
Тийм ч учраас тэндээс тодорхой хэмжээний зарлагыг нь аваад энэ Мэдээлэл, технологийн газрын чадварыг нь бэхжүүлэх зардал гаргаж өгвөл яасан юм бэ гэж бодож байгаа юм. Тэгээд энэ дээр гишүүд дэмжээд өгөөч ээ гэж хэлэх гэсэн юм. 
 
Н.Учрал: Х.Ганхуяг гишүүний саналын томьёоллоор санал хураалт явуулна. 
 
Аудитын дүгнэлт дотор зураг, төсөв нь тавигдаагүй 50-иас 60 төсөл, хөтөлбөр суусан гэж дүгнэлт гаргасан байна шүү дээ. 
 
Тэгэхээр Төсвийн тухай хуульд заасны дагуу зураг төсөвгүй, норм, нормативгүй хөрөнгө оруулалтын ажлыг Төсвийн хууль нь зөвшөөрөхгүй байгаа шүү дээ. Төсвийн хуульд тодорхой туссан. Өнгөрсөн 2018 онд хуульд өөрчлөлт оруулсан. 
 
Тэгэхээр 2021 оны төсвийн төслийн зарчмын зөрүүтэй саналын томьёоллоор санал хураалт явуулна. Х.Ганхуяг гишүүний саналын томьёолол.  Харилцаа холбоо, мэдээллийн технологийн газрын бүтцийн өөрчлөлт, орон тоог нэмэгдүүлэхтэй холбоотой урсгал зардлыг 1 тэрбум 105.6 сая төгрөгөөр нэмэгдүүлэх.
 
 ТЭЗҮ нь хийгдээгүй хөрөнгө оруулалтын жагсаалтад тусгагдсан зарим төсөл, арга хэмжээг хасах замаар эх үүсвэр гаргах гэсэн саналын томьёоллоор санал хураалт явуулна. Санал хураалт. 
 
10 гишүүн оролцож, 9 гишүүн дэмжиж, 90.0 хувийн саналаар санал дэмжигдлээ. 
 
Төсвийн төсөлтэй холбогдуулсан энэхүү зарчмын зөрүүтэй саналын томьёолол дэмжигдсэн тул Төсвийн байнгын хороонд тус саналыг хүргүүлнэ. Төсвийн байнгын хорооны гишүүн байгаа билүү. Г.Амартүвшин гишүүн Төсвийн байнгын хороонд саналын томьёоллыг танилцуулна. 
 
Ажлын хэсгийн гишүүдэд баярлалаа. 
 
Дараагийн асуудалдаа оръё. 
 
Хоёр.Ажлын хэсэг байгуулах тухай /Эрүүл мэндийн салбар дахь цахим шилжилттэй холбоотой хэрэгжсэн төсөл, хөтөлбөрийн хэрэгжилттэй танилцах, цаашид авах арга хэмжээний талаар санал, дүгнэлт гаргах 
үүрэг бүхий/
 
Ажлын хэсэг байгуулах тухай асуудлыг хэлэлцэнэ. 
 
Их Хурлын тухай хуулийн 23 дугаар зүйлийн болон 39 дүгээр зүйлд заасны дагуу Байнгын хорооноос Ажлын хэсэг байгуулах тухай тогтоолын төслийг боловсруулсан байгаа. Тэгээд тогтоолын төслийг уншиж танилцуулна. 
 
Тогтоолын төсөл. “Ажлын хэсэг байгуулах тухай” Монгол Улсын Их Хурлын Байнгын хорооны тогтоол. 
 
Их Хурлын тухай хуулийн 23.2.3, 23.2.14 дэх заалт, 39 дүгээр зүйлийн 39.14 дэх хэсгийг үндэслэн ТОГТООХ нь: 
 
Нэг. Эрүүл мэндийн салбар дахь цахим шилжилттэй холбоотой хэрэгжсэн төсөл, хөтөлбөрийн хэрэгжилттэй танилцах, цаашид авах арга хэмжээний талаар санал, дүгнэлт гаргах үүрэг бүхий ажлын хэсгийг дараах бүрэлдэхүүнтэйгээр байгуулсугай. 
 
Ажлын хэсгийн ахлагчаар Улсын Их Хурлын гишүүн Ж.Чинбүрэн, ажлын хэсгийн гишүүдэд Улсын Их Хурлын гишүүн Г.Амартүвшин, Улсын Их Хурлын гишүүн Д.Батлут, Улсын Их Хурлын гишүүн Х.Ганхуяг, Улсын Их Хурлын гишүүн Г.Дамдинням, Улсын Их Хурлын гишүүн Т.Доржханд гэсэн бүрэлдэхүүнтэйгээр ажлын хэсгийг байгуулах тогтоолыг танилцуулж байна.
 
Хоёр. Ажлын хэсэгт мэргэжил, арга зүйн туслалцаа үзүүлэх, мэдээллээр хангах чиглэлээр холбогдох байгууллагаас мэргэжлийн хүмүүсийг татан оролцуулж ажиллуулахыг Ажлын хэсгийн ахлагч Улсын Их Хурлын гишүүн Ж.Чинбүрэнд зөвшөөрсүгэй гэсэн энэ тогтоолын төслийг Та бүхэнд танилцуулж байна. 
 
Тогтоолын төсөлтэй холбогдуулан саналаа хэлэх гишүүд байна уу? Саналтай гишүүд байхгүй байна. Санал хэлж дууслаа. Б.Саранчимэг гишүүнийг ажлын хэсэгт нь нэмээд оруулъя. 
 
Ажлын хэсэг байгуулах тухай Байнгын хорооны тогтоолын төслөөр санал хураалт явуулна. Санал хураалт. 
 
10 гишүүн санал хураалтад оролцож, 8 гишүүн дэмжиж, 2 гишүүн татгалзлаа. 80.0 хувийн саналаар санал дэмжигдлээ. 
 
Ажлын хэсэг байгуулах асуудлыг хэлэлцэж дууслаа. 
 
Байнгын хорооны дарга, эрхэм гишүүдэд баярлалаа. Өнөөдрийн хэлэлцэх асуудал дууссан тул Байнгын хорооны хуралдаан хаасныг мэдэгдье.
 
Тэмдэглэл хөтөлсөн:

